
Rezime/Abstract

Uvod: Bol u donjem dijelu leđa (LBP) je najčešći razlog posjeta Ijekaru. Autori smjernica u zdravstvu kritički preispituju
upotrebu radiografije i kompjuterske tomografije (CT-a) ili magnetne resonance (MRI-a) u dijagnostici LBP-a. Metod izbora
u dijagnostici LBP-a trebao bi biti MRI osim u slučajevima gdje je dijagnostičke informacije potrebno dobiti stoje prije
moguće (npr. traume) ili kod striktnih indikacija koje ukazuju da su koštane strukture uzrok bola gdje bi CT trebao biti
metoda izbora. Velika upotreba CT-a a * posljedično i povećane doze ionizujućeg zračenja pacijenata su veliki problem
posljednjih decenija. Cilj: Ukazati na potrebu prilagođavanja procedura u dijagnostici LBP-a. Razlozi su: opasnost od
predijagnosticiranja vodi hronifikaciji, gubljenje vremena i novaca pri uspostavljanju tačne dijagnoze i kumulacija veoma
velikih doza zračenja (10 mSv po osobi prosječne tjelesne težine pri CT-u lumbalne kičme) što može dovesti do pojave
karcinoma ako se kumulacijom dostignu doze preko 100 mSv (po nekim studijama i preko 50 mSv). Pacijenti i metode: U
studiju je bilo uključeno 69 pacijenata prosječne dobi od 51,35 godina. Prvobitno su upućeni na CT proceduru lum,balne
kičme a potom u kratkom vremenskom roku i na proceduru iste regije MR-om na Klinici za radiologiju i nuklearnu
medicinu Univerzitetsko kliničkog centra Tuzla u periodu 01.01.2017. do 09.02.2018. godine. Podaci su prikupljani
hronološki, redoslijedom kojim su pacijenti pristizali. Uputne dijagnoze za CT procedure bile su: M51 kod 36 pacijenata
(52,17%), N/A kod 13 (18,84%), M05 kod 4 (5,8%), G83.4 kod 3 (4,35%) i ostale kod 13 (18,84%). Rezultati: 30 pacijenata
(83,33%) poslije izvršene CT procedure upućeni su na MR proceduru u roku od 42 dana (u toku trajanja akutne faze). Od
svih CT procedura bilo je: 71% neopravdanih, 10% opravdanih i 19% N/A. Zaključak: Studija je pokazala neopravdanost
izvršenih CT procedura i bespotrebnu izloženost velikim dozama radijacije u čak 71% pacijenata. Ovo su opravdani razlozi
za prilagođavanje algoritma procedura u dijagnostici LBP-'a.

